
Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
Seasamh an Roinn Oideachais agus Scileanna:

De réir forálacha an Acht Oideachais 1998, agus rialacháin an Roinn Oideachais agus Scileanna is é an bord bainistíochta an comhlacht a bhfuil an cúram air an scoil a rialú go díreach. 

Is ag an bPríomhoide atá an fhreagracht fhoriomláin as bainistíocht laethúil a dhéanamh ar mhaoirseacht scoile. Forálann téarmaí Imlitir 16/73, atá eisithe do gach bunscoil, gur ceart do Phríomhoide bunscoileanna maoirseacht a eagrú i gcóir oird agus iompair ginearálta na ndaltaí le linn uaireanta na scoile. Go háirithe, ba cheart dó/di maoirseacht éifeachtach na ndaltaí le linn sosanna, sosanna lóin, tionóil agus scaoileadh a eagrú agus páirt a ghlacadh inti.

Imlitir 18/03: “Rialacha do Bhunscoileanna 121 (4) agus 124 (1) bíonn sé de dhualgas ar mhúinteoirí gach réamhchúram réasúnta a dhéanamh chun sábháilteacht na leanaí a chinntiú agus ní mór dóibh maoirseacht a dhéanamh ar dhaltaí nuair a bhíonn siad ar an áitreabh scoile le linn na scoile agus/nó nuair a bhíonn gníomhaíochtaí scoile ar siúl. Mar sin, ní athraítear an dualgas cúraim atá orthu i leith na leanaí sa scoil ina múineann siad, a bhíonn de fhreagracht ar na múinteoirí uile go h-aonaránach agus mar ghrúpa. Áirítear tréimhsí maoirseachta air sin
Ní mór do scoileanna tagairt a dhéanamh d’Imlitreacha 11/51, 11/68, 24/71 agus 11/95

Ní ar an lathair scoile amháin a bhíonn dualgas cúraim i gceist i leith daltaí. Bíonn an dualgas sin ann ar thurais scoile agus ag amannta eile nuair a bhíonn na leanaí faoi chúram múinteora.  Thug Eoghan Fitzsimons SC comhairle faoi mhaoirseacht roimh thús na scoile agus tar éis na scoile roinnt blianta ó shin.  Dúirt sé nár chóir maoirseacht a dhéanamh ar dhaltaí le linn uaireanta na ranganna scoile amháin; bíonn tréimhse ama réasúnta de dhíth ar leanaí roimh thús na scoile agus tar éis na scoile le teacht go foirgneamh na scoile agus imeacht uaidh, agus dhéanfadh sé ciall dá ndéanfadh an scoil maoirseacht ar na leanaí le linn na tréimhsí réasúnta sin roimh thús na scoile agus tar éis na scoile.  Pléadh tréimhse 30 nóiméad ag tús agus ag deireadh an lae scoile.  Cheap sé freisin gur chóir tuismitheoirí a chur ar an eolas maidir leis na hamannta ag a ndéanfadh maoirseacht ar na leanaí agus na hamannta nach ndéanfadh maoirseacht orthu, agus gur chóir a mhíniú dóibh go mbeadh leanaí ar áitreabh na scoile ar a bpriacal féin lasmuigh de na hamannta sin.   D’fhéadfaí a rá nach mbíonn sé réasúnta nuair a fhágann tuismitheoirí leanaí ag an scoil ag 8.00r.n.. 

Rialacha do Bhunscoileanna – An Lá Scoile
	An t-am oscailte inghlactha  is déanaí
	9.30
	Riail 55

	An t-am inghlactha is déanaí le tosú le teagasc foirmiúil
	9.50
	Riail 55

	Tinreamh foirne
	20 nóiméad roimh theagasc foirmiúil nó 9.30r.n.., cibé ceann atá níos luaithe
	Riail 124

	Fad an lae scoile/teagasc tuata
	4 uaire 10 nóiméad – Is féidir é sin a laghdú go 3 uaire 10 nóiméad ó na Naíonáin go rang a hAon 
	

	Teagasc creidimh
	30 nóiméad
	

	Sos lóin
	30 nóiméad
	Riail 56

	Glaoch an rolla
	10 nóiméad
	Riail 55

	Sos gairid
	2x5 nóiméad tógtha ón teagasc tuata
	Riail 56

	Iomlán
	5 uair 40 nóiméad
	


Dualgas cúraim
Ní mór do gach scoil cúram réasúnta a thabhairt do shábháilteacht na ndaltaí nuair a bhíonn na daltaí faoina cúram.  Ní bhaineann sé sin le tréimhsí le linn sosanna nó tréimhsí spraoi amháin; baineann sé leis an tréimhse idir an t-am a thagann an dalta chuig an scoil agus tús an lae scoile agus leis an tréimhse idir scaoileadh na ndaltaí agus an t-am ag a bhfágann an bus scoile, mar shampla, fad agus a bhíonn daltaí ar láthair na scoile.  (Lámhleabhar Oideachais na hÉireann lth. 3/27) Féach ar Leadership+, Bealtaine 2007 agus ar Solas, Samhradh 2007chomh maith

Greene v Mundow Cúirt Chuarda 20 Eanáir 2000
Cuireadh tús leis an dualgas maoirseacht a dhéanamh ar dhaltaí nuair a shroich siad áitreabh na scoile agus níor bhain an dualgas sin leis an lá oifigiúil amháin ach le tréimhsí gairide roimh an lá oifigiúil agus tar éis an lae oifigiúil freisin. 
Iompar scoile 
Go ginearálta, sa chás go bhfuil i gceist le feidhmiú seirbhís iompar scoile de réir am-chláir go dtugtar leanaí ag an scoil ar maidin roimh ghnáth-am tosaithe gnó na scoile, nó go mbíonn leanaí ag fanacht san iarnóin i ndiaidh críochnú ghnó na scoile, d’fhéadfaí an Bainisteoir a bheith faoi dhliteanais sa chás go bhfuil timpiste ag daltaí le linn an idirthréimhse.

D’fhéadfadh Bainisteoir a bheith faoi dhliteanais freisin má tharlaíonn timpiste mar thoradh air tabhairt faoi mhaoirseacht leanaí agus iad ag siúl ón bhfeithicil go dtí na scoile nó vice versa.
Treoirleabhar ar Árachas, Sábháilteacht agus Slándáil ar Scoil, Church and General, 2001, lth. 39 – Imlitir samplach le seoladh chuig tuismitheoirí 
“Osclófar an scoil agus glacfar le daltaí ag ? r.n... Níltear freagrach as daltaí a bhíonn ag an scoil roimh an am sin. Tosóidh ranganna gach lá ag ? r.n... Níor chóir d’aon dalta teacht chuig an scoil níos déanaí ná ? r.n..

Críochnófar na ranganna ag ? gach lá.    Má theastaíonn ó thuismitheoirí go dtabharfar a leanaí abhaile ní mór dóibh a socruithe féin a dhéanamh chun go mbuailfidh duine éigin leis na leanaí ag geata na scoile agus ní mór don duine a thabharfaidh an leanbh abhaile a bheith ag geata na scoile roimh ? i.n.., mar ní féidir leis an scoil a bheith freagrach as maoirseacht a dhéanamh ar na leanaí i ndiaidh sin”
Nóta:  Nuair atá imlitir dá leithéid á eisiúint ní mór na hamannta a bhíonn i gceist i do scoil féin a scríobh isteach. 
B’fhéidir go mbeidh ar an scoil aghaidh a thabhairt ar na ceisteanna seo a leanas: 
Tús an Lae Scoile:
· Cad é an t-am tosaithe oifigiúil?
· An mbíonn teacht ag na daltaí ar láthair na scoile roimh an am sin?
· Cé na daltaí a bhíonn ar áitreabh na scoile roimh an am tosaithe oifigiúil?
· Cén fáth go mbíonn daltaí ann e.g. saincheisteanna iompair/cúiseanna eile?
· Cé na socruithe maoirseachta a bhíonn i bhfeidhm roimh an am tosaithe oifigiúil?
· Céard a tharlaíonn nuair a bhíonn an aimsir go dona?
· An rachaidh duine éigin chuig na seomraí ranga leis na daltaí ag tús an lae scoile? Cé a rachaidh leo?
· Ar chuir an Bord Bainistíochta tuismitheoirí ar an eolas faoi na hamannta ag a nglacfaidh an scoil le freagracht as na leanaí?
Deireadh an Lae Scoile:
· Cén uair a gcríochnaíonn an scoil do na naíonáin/do dhaltaí eile?
· Cé na socruithe atá ann chun na ranganna uile a scaoileadh amach ó na seomraí ranga ar shlí eagraithe? An mbeidh duine éigin leo go dtí go bhfágann siad an láthair? Cé a bheidh leo?
· An dtéann duine éigin chuig na busanna leis na leanaí? An ndéantar maoirseacht orthu fad agus atá siad ag dul isteach sa bhus? Cé na saincheisteanna a thagann chun cinn i leith an chleachtais seo?
· Cad iad na saincheisteanna ar chóir aghaidh a thabhairt orthu maidir le náionáin nach mbíonn bailithe ag deireadh lae na naíonán?
· Cad iad na socruithe atá ann chun déileáil le daltaí naíonán a d’iarr a dtuismitheoirí go bhfanfaidís go dtí deireadh an lae scoile chun fanacht le deartháireacha/deirfiúracha níos sine, nó chun leas a bhaint as an modh iompair a chuireann an stáit ar fáil?
· Cad iad na saincheisteanna ar chóir déileáil leo maidir le daltaí níos sine nach mbíonn bailithe ag deireadh an lae scoile?
· Cad iad na socruithe atá ann chun maoirseacht a dhéanamh ar dhaltaí a mbíonn orthu fanacht ar láthair na scoile le haghaidh seirbhís bus a thagann roinnt ama tar éis dhúnadh oifigiúil na scoile?
· Cad iad na socruithe atá ann chun maoirseacht a dhéanamh ar dhaltaí nuair a bhíonn moill ar bhusanna?
· Cá mbailíonn tuismitheoirí/caomhnóirí na daltaí?
Saincheisteanna eile:
· An bhféadfadh an Bord Bainistíochta/Cumann na dTuismitheoirí taighde a dhéanamh ar pholasaí árachais timpiste pearsanta (24 uair an chloig/eile) do na daltaí uile?
· Má bhíonn ar dhaltaí a bheith ar láthair na scoile roimh am tosaithe oifigiúil na scoile m.sh do thurais scoile/ cóir 7rl. cén fógra a thabharfar agus céard iad na socruithe a chuirtear i bhfeidhm? 
· Má bhíonn ar dhaltaí a bheith ar láthair na scoile tar éis am tosaithe oifigiúil na scoile m.sh do thurais scoile/ cóir, imeachtaí spóirt, traenáil 7rl. cén fógra a thabharfar agus céard iad na socruithe a chuirtear i bhfeidhm?
· Eile....

